
Let-La Yo Ekwi Bay
Sé Hibrou-a

Moun-an ki ékwi lét sala té vlé ankouwajé sé
Hibrou-a ki kwe an Jézi Kwi-a. Yo té ka fe lidé
pou abandonnen lafwa yo paski yo té ka jwenn
télman peésikasyon. I moutwé yo akle ki sé Jézi Kwi
ki moun-an Bondyé té pwonmeét pou voyé-a. I di
yo sé Jézi ki Gason Bondyé, ek sé li ki té la dépi
an koumansman-an. Soufwans-lan i soufé-a fé’y
apwann ki mannyé pou obéyi Bondyé. Jézi pli
enpotan pasé sé pwofet lontan-an, pasé sé nanj-
lan, ék jis pasé Moziz. Bondyé déklaweé ki Jézi sé
on pwet pou tout tan, ék i adan an klas ki pli ho
pasé tout sé pwet vyé Testéman-an. Jézi Kwi mo
pou’y té sa chapé nou anba péché, lanmo ek lapé.
Sé sakwifis-la sé pweét-la té ka ofé an tan lontan-an
sété yon ti lonbwaj bon salvasyon-an Jézi Kwi té
ban nou kon pli ho chéf pwét nou.

Moun-an ki ékwi let-la sévi sé jan lontan-an ki té
ni lafwa-a kon egzanp pou té moutwé sé Hibrou
sala mannyeé i enpotan pou tjenbé lafwa yo fo. I di
yo sé pou yo kité zyé yo asou Jézi pou yo sa aksepté
soufwans yo ek pasyans.

Bondyé Sévi Gason’y Pou Palé Bay Moun
1 An tan lontan, Bondyé té palé bay gwan gwan-
papa lontan nou. I té sevi sé pwofét-la pou’y té ba
yo konmisyon’y, ek i voyé konmisyon sala souvan
épi an diféwan mannye. 2 Mé an sé dényé jou sala i
ja sevi Gason’y pou palé ban nou. Sé li Bondyé sevi

pou té fé tout bagay. Sé li Bondyé chwazi ek i pasé
tout bagay ba li. 3 An li nou ka we klété Bondysé,
ek 1é nou we Gason-an, sé Bondyé menm nou we.
I ka tjenbé tout bagay ansanm ek pouvwa pawol
li. Le i fini nétwayé péché 1éz0m, i asid an syel asou
lanmen dwet Bondyé, gwan wa-a.

Gason Bondyé Ni Pli Pouvwa Pasé Sé Nanj-lan
4Bondyé fé Gason-an télman pli enpotan pasé sé

nanj-lan, menm kon non-an Bondyé ba li-a télman
pli enpotan pasé sa yo-a. > Sé pou wézon sala
Bondyé pa janmen di pyeés an sé nanj li-a:
“Ou sé Gason mwen,

jodi-amwen ka fé moun sav mwen sé Papa'w.”
Ni Bondyé pa janmen di konséené pyes sé nanj li-a:
“Mwen kay vini Papa'y,

ek i kay vini Gason mwen.”
6 Mé lé Bondyé té pawé pou voyé pwemyé Gason’y-
lan an laté-a, i di:
“Sé pou tout nanj mwen adowe’y.”
7Le Bondyé té ka palé konséné sé nanj-lan, i di:
“Bondyé fe sé nanj li-a menm kon van,

i fe yo sevant ki menm kon flanm difé.”
8 Mé lé Bondyé té ka palé bay Gason-an, i di:
“Bondyé, ou kay kondwi pou tout tan épi tout tan!

Ou kay kondwi sé moun ou-an san pweéféwans.
9 0u enmen we moun fé sa ki dwet ék ou hayi we

moun fe sa ki pa bon.
Sé pou wézon sala Bondyé ki Bondyé'w-la ja
chwazi'w.

I ba’'w pli tje kontan ek on plas ki pli ho

pasé sa ibay sé kanmawad ou-a.”
10Bondyé di anko:

“Senye, sé ou menm ki fé late-a dépi an
koumansman-an.
Ou fé syel-la ék lanmen’w menm.

1Yo kay dispaweét, mé ou menm kay weésté pou
tout tan.
Syel-la ek late-a kay vini vyé menm kon an
had.
12 Qu kay pliyé yo menm kon an chimiz,
ek ou kay chanjé yo menm kon moun ka
chanjé had yo.
Mé ou menm pa ka janmen chanjé,
ek lavi'w pa ka janmen bout.”
13Bondyé pa janmen di pyes an sé nanj li-a:
“Asid asou lanmen dwet mwen,
jis tan mwen fé lelmi'w
tounen an ti ban pou mété pyé'w.”
14 Fben Ki sa sé nanj-lan yé? Yo sé léspwi ki ka
fe twavay Bondyé, ek Bondyé voyé yo pou édé sé
moun-an ki ni pou wisivwe salvasyon-an.

2

Salvasyon Nou Pli Gwan Pasé Lwa-a

1Sé pou wézon sala nou ni pou tjenbé lavéwité-
a nou ja tann-an pli fo pou anyen pa chayé nou
sotianlavéwité-a. 2Nou savkonmisyon-an sé nanj-
lan té mennen bay gwan gwanpapa lontan nou-
an sété lavewité, ek népot moun ki pa té swiv li
ek ki té dézobéyi'y té ka wisivwe pinisyon-an i té
méwité-a. 3 Kon sa ki mannye nou menm kay fe
chapé si nou tounen do nou asou salvasyon sala
ki télman gwan? Pwémyé moun ki té palé konsené
salvasyon sala sété Senyé-a menm, ek moun ki
té tann li té moutwé nou akle i sété lavéwité.

4 Paditan sa té ka fét-la, Bondyé menm té moutwé
nou akle sa yo té di-a té vwé 1é i fé tout sot kalité
miwak ek gwan twavay ki ka fé moun westé bouch
gwan ouve, ek i sépawé sé kado Lespwi'y-la bay
moun mannye i té vlé.

Sé Jézi Ki Ka Mennen Nou Asou Chimen Sal-
vasyon
5 Sé pou sa Bondyé pa té fé sé nanj-lan pou
kondwi an late nef-la ki pou vini-an, menm late-a
nou ka palé-a. 6 Okontwe, mi sa ki ékwi an koté an
1évanijil-la:
“Bondye, ki sa 1éz0m yé kon sa, pou'w ni yo an
lidé'w,
ek ki sa gason 1ézom yé, pou'w kontan’y kon
sa?
70u n%été’y pli ba pasé sé nanj-lan pou an ti tak
an,
mé ou onnowé’y ek ou 1évé non’y menm kon

on wa.
8 Ou ba li kondwi tout bagay.”

Lévanjil-la di, “Bondyé ba 1li kondwi tout bagay,”
san tiwé anyen. Mé atjwélman nou pa ka we 1ézom
ka kondwi tout bagay. 9 Mé le nou gadé Jézi, nou
we Bondyé té mété’y tak pli ba pasé sé nanj-lan.
Pou lapéti lagwas Bondyé, Jézi té mo pou péché
tout moun. Atjwélman nou wé Bondyé onnowé’y
ekilévé non’y ékibali an pozisyon ki ho paskiité
soufe ékité mo.

10Sé Bondyé ki fe tout bagay ek sé li ki ka tjenbé
tout bagay ansanm. Pa té ni anyen ki té bon pasé
le Bondyé té vlé fe an pil an sé ich li-a wisivwe
lo yo an kleté’y. Sé pou weézon sala i té fe Jézi
vini moun-an i té sipozé vini 1é i té fini pasé anba

soufwans-lan. Paski sé Jézi ki cheéf-la ki alé douvan
pou té moutwé yo chimen-an pou yo té wisivwe
salvasyon. 11 Sé li ki fé moun vini net. Ni li ni
sé moun-an ki vini nét-la ni menm Papa. Sé pou
Wweézon sala Jézi pa hont pou kwiyé sé moun sala
fwe. 12 Mi sa ki ékwi an 1évanyjil-la:

“Mwen kay di sé fwe mwen-an tout sé bon bagay-
la ou ja fé-a.
Mwen kay 1évé non’w lé yo asanblé ansanm.”
131 di anko:

“Mwen kay mété tout konfyans mwen an
Bondyé.”
Inian lot koté i di:
“Mi mwen la ansanm ek sé moun-an
ou ban mwen pou ich mwen-an.”

14 Sé ich sala sé moun ki ni san ék laché, kon
sa Jézi menm vini an moun menm kon yo ek kon
tout 1ézot moun. Kon sa 1é i mo, i kwazé pouvwa
Denmou ki ni pouvwa anle lanmo. 15 An mannye
sala 1 délivwé sé moun-an ki té pasé tout lavi yo
kon éslav, paski yo té télman pé lanmo. 161 moutwé
akle ki sé pa sé nanj-lan i ka édé, paski 1évanjil-la
di, “I ka édé sé désandan Abrahanm-lan.” 17 Sa vlé
di i té ni pou vini menm kon sé fwe’y-la an tout
mannye. Jézi vini kon moun pou’y té sa vini pli
ho chéf pwet-la, an chef ki ni konpasyon pou yo
ek ki fe sevis 1i byen douvan Bondyé pou’y té sa
fé sé moun-an wisivweé pawdonnasyon pou péché
yo. 18 Ek atjweélman i sa édé tout moun ki ka jwenn

tantasyon, paski 1 menm té soufé anba tantasyon
tou.



SE HIBROU-A 3:1 vi SE HIBROU-A 3:8

3

Jézi Pli Enpotan Pasé Moziz

1 Sé pou wézon sala, fwe ek sé ki ka viv pou
Bondyé yonn, zot menm Bondyé ja kwiyé pou
antwé ansanm an syel, sé pou zot toujou kité
lidé zot asou Jézi Kwi, paski sé 1i Bondyé ja voyé
pou édé nou kon pli ho chef pweét-la, chef lafwa-
a nou ka di nou ni-an. 2 Sé Bondyé menm ki té
chwazi’y pou fée twavay sala. Jézi té fé twavay
li byen douvan Bondyé, menm kon Moziz té fe
twavay li byen anpami sé moun Bondyé-a. 3 Mé
Jézi méwité pou moun onnow¢€’y plis pasé Moziz,
menm kon moun ka onnowé nonm-lan ki bati kay-
la plis pasé yo ka onnowé kay-la menm. 4Chak kay
ni an moun ki bati’y, mé sé Bondyé ki fe tout bagay
mannye yo yé-a. > Moziz té fe twavay li byen kon
an sévant anpami tout sé moun Bondyé-a, ék i palé
konsené bagay Bondyé té kay di an tan ki kay vini.
6 Mé Jézi Kwi fé twavay li byen kon Gason-an ki
chéf sé moun Bondyé-a. Nou sé moun Bondyé si
nou tjenbé fo ek si nou kontiné espéyé ek konfyans
ki nou kay wisivwe sa Bondyé pwonmeét sé moun
li-an.

Sé Moun Bondyé-a Kay Pozé
7Kon sa, kon Léspwi Bondyé ka di:
“Lé ou tann vwa Bondyé jodi-a,
8 pa fe tje wéd menm kon gwan gwanpapa
lontan zot té fe
1é yo té tounen kont Bondyé.
Sé sa yo té fe an gwan savann sék-la
le yo té doubout kont Bondyé pouwe kisaité
kay fe.

9Magweé yo té jawe tout sa mwen té fe pou kawant
(40) lanné,
yo doubout kont mwen pou we ki sa mwen té
kay fe.
10 Kon sa mwen té faché kont sé moun sala ek
mwen di,
‘Sé moun sala toujou ka tounen do yo asou
mwen
ek yo ka wifizé obéyi konmandman mwen.’
11 Mwen té faché ek mwen fé séman, mwen di,
‘Yo pa kay janmen antwé an te-a koté mwen té
kay fé yo pozé-a.’ ”

12Fwe ek se, sé pou z0t pwan pokosyon pou pyes
anpami zot pa ni an tje ki mové ek ki pa ka kwe, ki
kay fé’'w tounen do’'w asou Bondyé vivan-an. 13Mé
sé pou zot ankouwajé yonn a 1ot toulé jou, paditan
zOt ka viv an tan-an lévanjil-la ka kwiyé “Jodi-a.”
Mwen vlé zot fé sa pou zot pa bay péché pyes chans
pou kwennen zot, pou tjé zot pa vini wed. 14Nou ni
an pa ansanm ek Jézi Kwi, si nou tjenbé konfyans
nou fo dépi le nou té koumansé maché ek Jézi Kwi
pou jis an bout-la.

15 Mi sa 1évanjil-la di:

“Lé ou tann vwa Bondyé jodi-a,
pa fe tjé wéd menm kon gwan gwanpapa
lontan zot té fe
le yo té tounen kont Bondyé.”

16 Ki konpanni moun ki té tann Bondyé palé ba
yo, mé apwé sa yo té tounen kont1i? Sété menm sé
moun sala Moziz té tiwé an péyi Ejip-la. 17 Kont ki
konpanni moun Bondyé té faché pou kawant (40)
lanné? Sété kont sé moun-an ki péché-a, sé moun-
an ki tonbé ek yo mo an gwan savann-an. 18 Bay ki

konpanni moun Bondyé té ka palé 1e i té séewmanté
kiyopaté kayjanmen antwé an té-akotéité kay fe
yo pozé-a? I té ka palé bay sé moun-an ki té wifizé
obéyi’y-la. 19 Kon sa kon nou ka we, sé moun sala
pa té sa antwé paski yo pa té kwe.

4

1 Bon, Bondyé tjenn menm pwonmeét sala ban
nou toujou, pou nou wisivwe pozeé-aité ka palé-a,
kon sa pwan pokosyon pou zo0t pyes pa pedi chans-
lan pou jwenn pozé sala Bondyé té pwonmet-la.
2Nou tann Bon Nouvel-lakonsené pozé sala menm
kon sé moun-an an tan Moziz. Yo té tann li, méipa
fé anyen ba yo, paski lé yo tann li, yo pa aksepté’y
ek lafwa. 3 Nou menm ki kwe ka wisivwe pozé sala
Bondyé té pwonmeét-la. Sé menm kon i di:

“Mwen té faché ek mwen fé séman. Mwen di,
‘Yo pa kay janmen antwé an té-a koté mwen té
kay fé yo pozé-al’ ”

Bondyé di sa magwé i té ja fini fe tout twavay li
dépi tan i té fini fe late-a. 4 Mi sa ki ékwi an koté an
lévanjil-la konseéné sétyenm jou-a, i di, “L.é Bondyé
té fini fé tout twavay li, i pozé asou sétyenm jou-a.”
> Bondyé palé an 10t koté an 1évanjil-la konsené sa,
1di, “Sé moun sala pa kay janmen antwé an té-a
koté mwen té kay fe yo pozé-a.”

6 Sé moun sala pa té jwenn pozé sala paski yo
té dézobéyi Bondyé, magwé sé yo ki té pwemyé
tann Bon Nouvel-la konsené pozé-a. Mé la ni 1éz0t
ki kay jwenn pozé sala. 7 Nou sav sa vwé paski
Bondyé mété an 10t jou, ek i ka kwiyé jou sala “Jodi-
a.” Tibwen lanné apwé sa, Bondyé fé David palé

konseéené jou sala an lévanjil-la, menm sé pawol-la
mwen té ja di zot-la. I di:
“Lé ou tann vwa Bondyé jodi-a,

pa fe tje wed.”

8 Si Jochwa té fé sé moun-an wisivwe pozé-a
Bondyé té pwonmet-la, Bondyé pa té kay palé
apweé sa konséné an 10t jou anko. 9 Kon sa, la westé
an 1ot tan toujou pou sé moun Bondyé-a pozé,
menm kon le Bondyé té pozé asou sétyenm jou-a.
10 Paski népot moun ki wisivwe pozé-a Bondyé té
pwonmet yo-a kay pozé apwé i fini fe tout twavay
li, menm kon Bondyé té pozé. 11 Kon sa, annou fe
fos ko nou pou noujwenn pozé sala. Sé papounou
pyés dézobéyi Bondyé kon sé moun-an ki té avan
nou-an té fe, pounou pa pedi chans-lan pou jwenn
pozé sala.

121.6 Bondyé palé, pawol li ni an pil pouvwa ek i
vivan. Pawol li pli filé pasé an sab dé lanm, ek ika
koupé désann fon jis koté lam ek léspwi an moun ka
jwenn ansanm, ek koté mwel zo épi kankroum ka
jwenn ansanm. Sé pawol li ki ka jijé tout lidé ek
tout dézi ki an tjée an moun. 13 Pyesonn pa sa séwé
anyen pou Bondyé pa we. I ka we tout bagay i fé
akle, san anyen kouve yo. Ek nou tout kay ni pou
di Bondyé pouki nou fé sé bagay-la nou fé-a.

Jézi Ka Plédé Douvan Bondyé Ban Nou

14 Kon sa annou tjenbé fo an lafwa-a nou ka
di nou ni-an, paski nou ni an pli ho chef pweét,
an chef ki ja alé jis douvan Bondyé. Chef sala sé
Jézi menm, Gason Bondyé. 151 sé on pli ho chef
pweét ki ka konpwann byen mannyé nou ka santi
le nou anba tantasyon, paskii té jwenn tantasyon

an tout mannyé menm kon nou, mé i pa fé péché.
16 Kon sa pou wézon sala annou apwoché Bondyé
ek konfyans. Sé la nou kay jwenn lagwas. I kay ni
konpasyon asou nou ek i kay moutwé nou bonté’y
lé nou bizwen'y.

1Sé Bondyé ki ka chwazi chak pli ho chéf pweét.
I ka tiwé’y anpami sé moun-an pou fe sevis bay
Bondyé pou lapéti sé moun-an. I ka ofé kado ék
sakwifis pou lapéti péché sé moun-an. 2 Pwet sala
menm feb kon tout 1éz0t moun, kon sa i sa ni
pasyans ek moun ki ka dézobéyi lwa Bondyé, paski
yo pa té konpwann li byen. 3 Sé sa ki fe, sé pa pou
péché sé moun-an tousel i ni pou ofe sakwifis, mé
pou péché’y menm tou, paski i féeb menm kon yo.

4 Pyésonn pa sa onnowé ko’y ek mété ko'y adan
pozisyon an pli ho chef pwet. Sé Bondyé menm
ki ni pou kwiyé moun sala pou vini an pli ho chéf
pwet, menm Kkon i té kwiyé Fronn. 5 Menm man-
nye-a, sé pa té Jézi ki té onnowé ko’y ék mété ko'y
adan pozisyon an pli ho chef pwet. Mé Bondyé
menm onnowe€’y le i di:

“Ou sé Gason mwen,
dépi jodi-a mwen ka fé moun sav mwen sé
Papa'w.”
6 Bondyé di an 10t koté an l1évanjil-la anko:
“Ou sé an pwet pou tout tan,
menm kon Melkizidek.”

7 Paditan Jézi té ka viv asou late-a, i té pwédyé
ek i té palé bay Bondyé ek an tje ki gwan ouve. I
kwiyé Bondyé fo ek dlo an zyé€’y, paski sé Bondyé
yonn ki té sa anpéché’y mo. I té abésé ko'y eki té

obéyisan, €k sé pou sa Bondyé tann li. 8 Mé magwé
1 sété gason Bondyé, soufwans-lan i soufe-a fe’y
apwann ki mannyé pou obéyi Bondyé. 9Le i té
fini pasé anba soufwans-lan ék i vini moun-an i té
sipozé vini-an, i vini chimen-an pou tout moun ki
obéyi’y sa sové pou tout tan. 101 fe sa paski Bondyé
déklawé sé Jézi ki pli ho chéf pwet-la, menm kon
Melkizidek.
Pa Tounen Do Bay Jézi

11 La ni an pil 1ot bagay toujou pou mwen di
zot konsené sé bagay sala, mé mwen pa sav ki
mannye pou fe zot konpwann li, paski zot two mal
a konpwann. 12 Pou apwézan z0t té sipozé ja vini
titja, mé zot bizwen an moun enstwi zot pweémyé
lison konmisyon Bondyé toujou. Pito zot manje
gwo manjé, sé let zot bizwen toujou. 13 Népot
moun ki ka viv asou let sé an ti manmay toujou,
ek 1 pa konnét diféwans ant bon ék mové. 14 Mé
moun ki matwité an lafwa-a sa manjé gwo manjé,
paskiyo jaapwann diféwans ant bon ek mové ek yo
abitwé fé sa ki bon.

1 Kon sa annou alé pli douvan pou nou vini
matwité an lafwa-a, ek annou kité déye sé pwemyé
lison-an nou té apwann konséné Jézi Kwi-a. An-
nou pa viwé apwann anko menm sé bagay-la nou
té ja apwann an koumansman-an, kon mannye
moun ni pou tounen hod sé vyé bagay-la yo ka
fé-a ek mété lafwa yo an Bondyé. 2 An tan sala
nou té apwann konséné sé batenm-lan ék konséné
sevis pou mété lanmen anlé moun. Nou té ap-
wann konsené mannyée moun mo kay wesisité, ek

konseéné jijman étonnel. 3 Mé atjwelman nou ni pou
alé pli douvan! Sé sa nou kay fe, si Bondyé vlé.

41 enposib pou fé moun viwé wépanti si yo
tounen do yo asou lafwa yo. Yon tan, yo té ja
wisivwe klété Bondyé, yo té gouté kado-a Bondyé
ka bay-la, ek yo té wisivwe lo yo an Lespwi Bondyé.
5Yo té gouté bonté konmisyon Bondyé ek pouvwa-
a i kay sévi pou kondwi an tan ki ka vini-an. 6Si
sé moun sala tounen do yo asou lafwa yo, i kay
enposib pou fe yo viwé wépanti, paski akwedi yo
menm ka kwisifyé Gason Bondyé anko ék yo ka fé
moun pwan’y sevi widitjil.

7Le an té ka bwe dlo lapli-a ki toujou ka tonbé
anlé’y-la ek i ka poté fwi bay moun-an ki planté
jaden-an, Bondyé ka benni té sala. 8 Mé si te-a poté
pikan épi wazyé, i pa vo anyen. Bondyé pé modi'y
ek i kay détwi’y épi difé.

9 Mé menm si nou ka palé kon sa, kanmawad
nou, nou ni konfyans an zot toujou. Nou asiwé zot
kay fe sé bon bagay-la ki ka moutwé ki Bondyé ja
sové zot. 10 Bondyé toujou ka fée sa ki dwet. I pa
kay obliyé sé twavay-la zot fe-a, ni i pa kay obliyé
mannye zot moutwé zot enmen’y le zot té ka édé sé
moun li-an, ek mannye zot ka édé yo toujou. 11 Nou
té kay kontan si zot chak té kay kontiné tjenbé wed
ek tout tje’'w pou jis an bout-la pou'w sa wisivwe sé
bagay-la ou ka éspéyé ek konfyans-lan. 12 Nou pa
vlé zot vini fenyan, mé nou vlé zot swiv egzanp sé
moun-an ki wisivwe sa Bondyé pwonmeét-la, paski
yo té kwe ek yo té ni pasyans.

Anyen Pa Ka Chanjé Pwonmeét Bondyé

13 Le Bondyé té fe pwonmet li bay Abrahanm, i
sewmanté ki i kay fé sa i pwonmeét-la. I sévi non’y
menm pou sewmanté, paski la pa té ni pyesonn
ki té pli ho pasé’y. 141 di Abrahanm, “Mwen ka
pwonmeét ou mwen kay benni'w ek mwen kay
ba’'w an pil désandan.” 15 Abrahanm té ni pasyans,
kon sa i wisivwe tout sa Bondyé té pwonmet li.

16 I,e an moun ka fé an séman, i ka sévi non an
moun ki pli ho pasé’y pou moutwé ki i kay fé sa i
di-a. Lé i séwmanté kon sa, la pa ka ni pyes chikann
asou sa anko. 17 Bondyé té vlé fé sé moun-an ki
té wisivwe sé pwonmet li-a weé akle ki i pa té kay
janmen chanjé sa i té ni pou fe-a. Sé sa ki fe,
Bondyé ajouté seman-an déye pwonmet-la. 18 Kon
sa la ni dé bagay ki pa sa chanjé: Bondye pa sa
mantileidionbagay ékipasamantileifeé séman.
Sé pou sa, nou menm Ki ja jwenn pwotéksyon an
li ni an gwan ankouwajman pou nou sa espéyé ek
konfyans pou sa i pwonmeét-la. 19 Sa nou ka espéyé
ek konfyans-lan ka tjenbé lam nou fo, pou anyen
pa sa chayé nou, menm kon tjo fe-a batiman-an ka
ladjé désann ofon lanmeé-a ka tjenbé batiman-an.
Konfyans-lan nou ni-an sé an moun-an ki ja pasé
an wido-a pou wivé jis an plas-la koté Bondyé yé-
a, ek moun sala sé Jézi Kwi. 201 ja alé la pou lapéti
nou ekijavinipli ho chéfpweét poutouttan, menm
kon Meélkizidek.

7
Melkizidék Sété An Pwét o _
1 Bon, Meélkizidék sala nou ka palé-a sété wa vil
Salém ék isété an pwet ki té ka sévi Bondyé-a ki pa
ni pyés anho’y-la. Le Abrahanm té ka soti an ladjé

apwéiteé genyen batay-la kontkat wa-a, Mélkizidék
vini jwenn li ékibenni’y. 2Le sala Abrahanm ba li
yonn an chak dis bagay i té pwan an ladje-a. Non
Melkizidék ni dé syans: Pwémyéman, non’y vlé di,
“Wa-a Ki Dwet-la.” Ek dézyenman non’y vlé di “Wa
Lapé” paski Salem vlé di “lapé.” 3 Pyésonn pa sav
kiles ki té manman’y ében papa’y ében Kkiles ki té
jennenwasyon’y. Pyésonn pa té konnét koté i té fet
ében kitanité mo. I sé menm kon Gason Bondyé-a,
iwesté an pwet pou tout tan.

4 Kon zot ka we, Melkizidek té telman enpotan,
Abrahanm ki Abrahanm, gwan gwanpapa lontan
nou, té ba li yonn an chak dis an tout sa i té pwan
an ladje-a. 5> Lwa-a di ki sé désandan Livay-la ki
pwet ki ni pou anmasé yonn an chak dis an tout
sa sé jan Izwayel-la ni. Sa vlé di yo anmasé’y
an lanmen moun nasyon yo menm, magweé yo
tout sé désandan Abrahanm. 6 Melkizideék pa té
désandan Livay, mé i aksépté yonn an chak dis an
sa Abrahanm té ni ék i benni Abrahanm, moun-
an ki wisivwé pwonmeét Bondyé-a. 7 Tout moun
sav moun-an ki bay bennédiksyon-an pli enpotan
pasé moun-an ki wisivweé’y-la. 8 Sé pwet sala ki
désandan Livay-la ka jwenn yonn an chak dis an
sa sé moun-an ni, mé yo sé moun ki ka mo. Mé
Melkizidék, ki té aksépté yonn an chak dis an sa
Abrahanm té ni-an, kontiné ka viv, menm kon
lévanjil-la di. 9 Kon sa nou sa di, 1&¢ Abrahanm té
péyé Melkizidék yonn an chak disan saiténi, Livay
té péyé’y tou. 10 Livay p’oko té fet, mé nousadiité
andidan Abrahanm toujoulé Abrahanm té jwenn
épi Melkizidek.

Jézi Menm Kon Mélkizidék

1116 Bondyé té bay sé jan Izwayeél-la lwa-a, sété
lafanmi Livay yonn ki té sa vini pweét. Bon, si
twavay yo kon pweét té sa fé moun vini kon yo
té sipozé yé, i pa té kay nésésé pou an lot kalité
pwet vini, an pwet ki menm kon Melkizidék, mé
pa kon Eronn Ki té soti an lafanmi Livay. 12 Paski
le an lot kalité pwet vini, lwa-a ni pou chanjé
tou. 13 Sété konsené Senyé nou yo té di tout sé
bagay sala, paski i té soti adan an lot lafanmi,
ek pyésonn an lafanmi’y pa té janmen an pwet.
14 Tout moun konnet sété an lafanmi Jouda Senyée
nou té fet. Moziz menm pa té janmen mansyon-
nen non lafanmi Jouda lé i té ka di ki konpanni
moun ki té kay vini pwet.

An Lot Pwet Kon Meélkizidek

15 Nou ka we sa pli aklé 1é nou we an 1ot kalité
pweét vini ki menm kon Melkizidek. 16 Sé pa té pyes
lwa 1ézom ki té fe’y vini pwet, mé i vini pwet paski
I ni pouvwa pou viv, ek pyeés lot pouvwa pa sa
détwi’y. 17 Sé pou sa lévanjil-la di:

“Ou sé an pwet pou tout tan,
menm kon Melkizidek.”

18 Kon sa lwa lontan-an konséené pwet té ni pou
alé asou koté, paski i té féb ek i pa té vo anyen.
19 Lwa Moziz-la pa té sa fé anyen vini kon i té
sipozé yé, mé atjwelman nou ka espéyé ek konfyans
pou an bagay ki pli bon pasé sa lwa Moziz-la té sa
bannou, an bagay ki sa fé nou vini pli pwé Bondyé.

20 Apa di sa, la ni seman-an Bondyé té fé-a tou. I
pa té fé pyeés séman lé sé 16z0t-la té vini pwet, 21 mé
le Jézi vini an pwet, Bondyé fé an seman, i di:

“Mwen Bondyé Senyeé-a ja fé an séman

ék mwen pa kay chanjé lidé mwen:
‘Ou sé an pwet pou tout tan.” ”
22 Séman-an Bondyé fé-a konsené Jézi ka moutwé
pou vweé ki nou ni an pli bon agwéman épi Bondyé.
23 Anba lwa Moziz-la té ni an chay pweét, kon sa
le sé pli gwan-an mo, sé 1ézot-la té ka kontiné fe
twavay-la maché. 24 Mé Jézi ka viv pou tout tan,
kon sa i pa ka kité twavay li kon pwet bay pyeés 1ot
moun. 25 Dépi atjwelman €k pou tout tan, i sa sové
tout moun ki pasé an li pou vini jwenn Bondyé,
paskiikavivpoutouttan pou’y saplédé ek Bondyé
pou lapéti yo.

26 Kon sa sé Jézi ki pli ho chef pwet-la ki ka édé
nou an tout mannye, paskiika plé Bondyé an tout
bagay ek i pa ni pyes fot ében péché an li. Bondyé
ja tiwé’y anpami moun ki ka fé péché, i 1évé’y ek
ibali an plas ki pli ho pasé syeél-la. 271 pa menm
kon sé 1éz0t pli ho chéf pwet-la. I pa bizwen ofe
sakwifis toulé jou pou péché’y menm avan, €k pou
péché sé moun-an apwé sa. I ofe yon sel sakwifis
le i té ofe ko’y asou kwa-a ék sa asé pou tout tan.
28 Lwa Moziz-1a té ka fé moun vini pli ho chef pwet,
magweé yo pa té sa fe tout sa yo té sipozé fe. Mé
Bondyé sévi pwonmet li ek seman’y, ki vini apwé
lwa-a, pou chwazi Gason-an kon pli ho chef pwet-
la, paski sé Gason-an yonn Ki té sa fé tout bagay
Bondyé té vlé’y fe pou tout tan.

8

Sé Jézi Ki Pli Ho Chéf Pwet Nou

1 Mi bagay-la nou vlé zot konnét-la: Nou ni an
pli ho chef pweét kon sa, i asid asou lanmen dweét
Bondyé an syel. 21 ka fé twavay li kon pli ho chef
pweét-la an plas-la koté Bondyé menm asid-la, sa
vlé di, an tant pawfé-a Bondyé Senyé-a menm té
fé-a. Sé pa té nonm ki té fe’y.

3Twavay yon pli ho chef pwet sé pou ofé kado ek
sakwifis zannimo bay Bondyé, kon sa sé pou pli ho
chef pwet nou-an ni an bagay pou ofe tou. 4 Si Jézi
té asoulate-a,ipatékay an pweét pyés, paskilajani
pwet ki ka ofe sé kado-a lwa sé Jwif-la di pou ofe-
a. >Twavay-la sé pwet-la ka fe asou late-a sé sélman
anmodel ek an lonbwaj twavay-la ki ka fet an syel-
la. Sété menm mannye-a ek Moziz le i té pawé
pou fé Tant Agwéman-an bay Bondyé. Bondyé di’y,
“Pwan pokosyon pou fe tant-lan menm model-la
mwen té moutwé’'w asou mon-an.” 6 Mé atjwelman
Bondyé ja chwazi Jézi pou twavay kon an pwet, ék
twavay Jézi pli enpotan pasé sa sé pwet sala. Menm
mannye-a, agweéman-an Jézi té wanjé ant Bondyé ék
sé moun li-an pli enpotan pasé pwemyé agwéman-
an, paski Bondyé établi agwéman sala asou an pli
bon pwonmeét.

7 Si pweémyé agwéman-an té sa fé tout sa i té
sipozé fe, i pa té kay nésésé pou ni an 10t agwéman
anko. 8 Mé Senye-a pa té ple ek sé moun li-an, sé sa
ki feité di,

“Sé jou-a ka vini 1é mwen kay établi yon agwéman
nef
épi sé jan Izwayel-la €k sé jan Jouda-a.
91 pa kay menm kon agwéman-an mwen té fe ek
gwanpapa lontan yo-a,

jou-a mwen té tjenbé lanmen yo pou mwen té
tiwé yo Ejip-la.
Yo pa té kontiné fé sa pwemyé agwéman-an té diyo
pou fe,
kon sa mwen tounen do mwen anlé yo.”
10 Senye-a di anko,
“Bon, mi agwéman sala mwen kay fe ek sé jan
Izwayeél-la
an sé jou-a ki kay vini-an.
Mwen kay mété lwa mwen an lidé yo
ek mwen kay ékwi’y asou tje yo.
Mwen kay Bondyeé yo,
ek yo kay moun mwen.
11 Pyes adan yo pa kay ni lapenn pou enstwi
pwochen’y ében di jan plas li,
‘Sé pou'w konnét Senyé-a,’
paski yo tout kay konnet mwen,
dépi pli piti-a pou wivé pli gwan-an.
12Mwen kay pawdonnen péché yo.
Mwen pa kay chonjé sé mové bagay-la yo té
fé-a anko.”
13 Le Bondyé té ka palé konsené agwéman nef-la, i
fé pwemyé-a vini vyé, ek népot bagay ki izé ek ki
vini vyé kay dispaweét tale.

9

Mannyé Yo Ka Adowé Bondyé An Syél Ek Asou
Late-a
1Pweémyé agwéman-an té nilwa konséné mannye
pou adowé Bondyé ék i té ni an plas nonm té fe
pou adowé Bondyé. 2 Yo té fé an tant ki té ni dé
chanm. Andidan pwémyé chanm-lan té ni lanp

set bwanch-lan, ek tab-la ki té ni pen-an yo ofée
bay Bondyé-a. Yo té ka kwiyé pwemyé chanm-lan
Chanm-lan Ki Sen-an. 3 Déye dézyenm wido épé-a
té ni dézyenm chanm-lan yo té ka kwiyé Chanm-
lan Ki Pli Sen-an. 4 Andidan’y té nilotel10-a koté yo
ka bwilé lansan-an, ék Bwéet Agwéman-an tout K0’y
té kouve ek 10-a, ek andidan’y té ni fyol 10-a ki té ni
manna-a. La té ni baton Eronn-an ki té boujonnen-
an, ek dé woch plat-la ki té ni sé konmandman
pweémyé agwéman-an ékwi anlé’y-la. 5 Anle bwet-
la té ni imaj dé nanj ki té ka moutwé ki Bondyé la.
Zél yo té ouve anho kouveti bwet-la koté Bondyé
ka pawdonnen péché sé moun-an. Mé atjwelman
sé pale-apou mwen di zot sa tout sé bagay sala vlé
di.

6 Sé kon sa yo té wanjé sé bagay sala. Sé pwet-
la té ka alé an pwemyé chanm-lan toulé jou pou fe
twavay yo. 7 Mé sété pli ho chef pwet-la yonn ki
té ka antwé an dézyenm chanm-lan, ek i té ka fe sa
yon sél fwa chak lanné. I té ka mennen san pou
ofé bay Bondyé pou lapéti péché’y menm ek pou
lapéti péché sé moun-an, péché yo fé an inyowans
yo. 8 Ek Léspwi Bondyé té sévi dé chanm sala pou
moutwé nou akle ki chimen-an pou té antwé an
Chanm-lan Ki Pli Sen-an p’0ko té ouve tout tan
pweémyé chanm-lan té la toujou. 9 Sa sé an lison
pou nou atjwelman. Sa vlé di tout sé kado-a ék
sakwifis zannimo-a yo té ofée bay Bondyé-a pa té
sa fe konsyans sé moun-an vini kon i té sipozé ye
10S¢ bagay sala té ni pou fe ek sa pou moun manjé
ek bwe, ek mannye pou fe sevis pou pwépawé ko yo

pou adowé Bondyé™. Tout sé lwa sala té ni pou fé
ek ko-a. Yo pa té ni anyen pou fé ek tje an moun. Yo
té enpotan pou jis tan Bondyé té kay fe tout bagay
vini nef.

11 Mé Jézi Kwi ja vini kon pli ho chef pweét-la ki
mennen tout sé bennédiksyon-an nou ja wisivwe-
a. Tant-lan i ka fé sevis adan-an pli enpotan ek pli
pawfé pasé sa ki té asou late-a. I sé pa an tant
nonm fé, ni i pa an late sala. 12 Le Jézi antwé
an tant-lan, i antwé yon sel kou an Chanm-lan Ki
Pli Sen-an, ek i pa bizwen antwé anko. I pa té
mennen san bef ek kabwit pou ofé kon an sakwifis,
mé i mennen san’y menm ék i Sové nou pou tout
tan. 13 Sé pwet-la té ka pwan san kabwit ék towo
bef épi sann ti bef yo bwilé, ék yo té ka simen’y
asou sé moun-an ki pa té an kondisyon pou adowé
Bondyé-a, ek sa té ka fe yo vini nét kon lwa yo
di. 14 Sé kon sa moun té ka vini an kondisyon
pou adowé Bondyé, mé san Senyeé Jézi Kwi ni plis
pouvwa toujou pasé sé bagay sala. Lespwi Bondyé
kila poutout tan-an édé’y pou ofé ko’y bay Bondyé
kon yon sakwifis ki té sa fé tout sa i té sipozé fe.
Sé san’y ki nétwayé konsyans nou hod tout sé vyé
bagay-la nou fé-a, i nétwayé nou pou nou adowé
Bondyé-a ki ka viv-la.

15 Sé pou wézon sala Jézi wanjé an agwéman nef
ek sé moun li-an, pou sé moun-an Bondyé kwiyé-
a sa wisivwe pou tout tan tout sé bennédiksyon-an
Bondyé té pwonmeét-la. Sé bagay sala sa fét paski

*

9:10 ...fé sévis pou pwépawé ko yo pou adowé Bondyé. Wilizyon
sé Jwif-la té ni lwa asou mannye pou sé moun-an té lavé tout ko yo
pou yo vini an kondisyon pou adowé Bondyé.

Jézi Kwi ja mo, ék an mannyé sala i ja chapé sé
moun-an anba sé movezté-a yo té fe-a paditan vyé
agwéman-an té la.

16 i an moun fé an papyé pou pasé byen'’y bay
an 1ot moun apwe i mo, i nésésé pou bay pwev
ki moun-an ki fé papyé-a ja mo. 17 Paski papyé
sala pa ka vo anyen paditan moun-an ki fe’y-la
ka viv toujou. Sél mannye yo sa sevi papye sala
sé apwé lanmo moun-an ki fé papyé-a. 18 Sé pou
Wweézon sala pwémyé agwéman-an Bondyé té fé ek sé
moun li-an pa té vo anyen tout tan yo pa té tjwé
an zannimo. 19 Pwemyéman, Moziz di sé moun-an
tout sé konmandman-an kon yo yé an liv lwa-a.
Le i fini, i pwan san béf ék kabwit ek i mélé’y épi
dlo. I sevi yon bwanch bwa yo ka kwiyé hisop ek
1 mawé’y ek an kod koulé wouj ki té fet ek pwel
mouton pou wouzé liv lwa-a ék tout sé moun-
an. 201 di yo, “Sé san sala ki ka siyé agwéman-
an Bondyé konmandé zot pou obéyi-a.” 21 Menm
mannye-a, Moziz wouzé Tant Agwéman-an €k tout
bagay yo té ka sévi pou adowé Bondyé. 22 Pou vwé,
lwa-a di sé san ki ka fé pweéské tout bagay vini net,
ek sisan pakoulé,la panipyes pawdonnasyon pou
péché.

Sakwifis Jézi Ka Tiwé Péché

23 Sé bagay sala sé model sa ki an syel-la. Sé
moun-an té nipou fé sé sakwifis zannimo pou fe sé
bagay sala vini net, mé i néséseé pou fe an sakwifis
ki pli bon bay sé sa ki an syel-la. 24 Paski Jézi Kwi
pa té antwé adan tant-lan nonm té fé bay Bondyé-
a, ki sété model sa ki an syéel-la. I antwé an syel
menm €k i douvan Bondyé pou lapéti nou. 25 Pli

ho chéf pweét-la té ka antwé an Chanm-lan Ki Pli
Sen-an toulé lanné ek san zannimo. Mé Jézi pa té
antweé plizye fwa pou’y té ofé ko’y kon an sakwifis,
26 paski si i té fé sa, i té kay ni pou soufé plizye
fwa dépi an koumansman laté-a. Mé atjwélman,
kon tan-an ja ka bout, Jézi Kwi vini yon fwa pou
pawdonnen péchélé i té ofé kd'y kon yon sakwifis,
ek i pa kay ofé ko’y anko. 27 Tout moun ni pou mo
yon kou, ek apwé sa Bondyé kay jijé yo. 28 Menm
mannye-a, Jézi ofé ko’y kon yon sakwifis yon sel
kou pou té pawdonnen péché an pil moun. I kay
vini an 1ot kou, pa pou pawdonnen péché, mé pou
sové sé moun-an ki ka espéyé’y-la.

! Lwa sé Jwif-la sété yon tilonbwaj sé bon  bagay-
la ki kay vini-an, mé i pa té an bon potwe sé bagay
sala. Anba lwa-a sé moun-an ki té ka vini pou
adowé Bondyé-a té ka ofe menm sé sakwifis sala
san doubout, lanné apwé lanné. Mé lwa-a menm
pa té sa janmen fe sé moun-an vini pawfé kon
yo té sipozé vini. 2 Si sé moun-an ki té ka ad-
oweé Bondyé-a té ja vini an kondisyon pou adowé
Bondyé pou vwé, yo pa té kay ni pyes péché asou
konsyans yo anko, ek yo pa té kay ofe pyes sakwifis
anko. 3 Mé pito sa, sé sakwifis sala yo té ka ofé
toulé lanné-a té ka fé sé moun-an chonjé sé péché-
a yo té ni-an. 4 Paski san towo bef ek kabwit pa té
sa janmen tiwé péché.

> Sé pou wézon sala 1é Jézi Kwi té pawé pou vini
an late-a, i di Bondyé:

“Ou pa vlé sakwifis ek kado,
mé ou ja pwépawé yon ko ban mwen.

6 Ou pa ple ek sé zannimo-a yo ka bwilé asou lotél-

a

ni sé sakwifis-la yo ka ofe pou tiwé péché-a.”
71di anko, “Mi mwen, Bondyé,

mwen pawe pou fe tout sa ou vlé mwen fe,

menm kon lévanjil-la di konséné mwen.”
8 Pwemyéman Jézi di Bondyé, “Moun té ka mennen
sakwifis zannimo ek kado ba’w, yo té ka bwilé zan-
nimo asou lotél-la, ek yo té ka mété san zannimo-a
douvan'w pou lapéti péché, mé ou pa té bizwen sa
ni ou pa té ple ek sa pyes.” 1di sa, magwé sété lwa-
a ki té di pou ofe tout sé sakwifis-la yo té ka ofe-
a. 9Le sala, i di, “Mi mwen, Bondyé, mwen pawé
pou fe tout sa ou vlé mwen fe.” Kon sa Bondyé
mété tout sé vyé sakwifis-la sé pwet-la té ka fe-a
asou koté ek i mété sakwifis-la Jézi fé-a an plas yo.
10Nou ja jwenn péché nou lavé, paski Jézi Kwi té fé
saBondyé té vlé¢’y fe le i ofe k0’y menm asou kwa-a
yon sel fwa, ek sakwifis sala té asé pou tout tan.

11 Chak pwet Jwif ka doubout toulé jou pou fé

sevis 1i ek i ka ofé menm kalité sakwifis-la tout
le, mé sé sakwifis sala pa sa janmen tiwé péché.

12 Mé Jézi Kwi ofé yon sel sakwifis pou péché, ek
sakwifis sala té asé pou tout tan. Le i fini, i asid
asoulanmen dwet Bondyé an syél. 1311a ka espéyé
jis tan Bondyé fé tout lelmi’y vini kon an ti ban i
ka mété anba pyé’y. 14 Kon sa ek sel sakwifis-la
i ofe-a, Jézi fée sé moun li-an vini pawfé kon yo té
sipozé vini pou tout tan, menm sé moun-an péché
yolavé-a. 15 Ek Léspwi Bondyé fé nou sav sa vwé 1¢
idi:

16 “Mi agwéman sala mwen kay fe ek sé moun

mwen-an

an tan ki kay vini:
Mwen kay mété lwa mwen andidan tjé yo

ek mwen kay ékwi’y an lidé yo.
Sé sa Senye-a di.”
171 di anko, “Mwen pa kay chonjé péché yo ek sé
movezté-a yo té fe-a anko.” 18 Kon sa lé Bondyé
fini pawdonnen péché yo, yo pa kay bizwen ofé
sakwifis anko pou tiwé péché yo.

Annou Vini Pwé Bondyé

19 Kon sa, fwe ek se, nou ni tout libété-a pou
nou sa antwé an Chanm-lan Ki Pli Sen-an, paski
san Jézi Kwi koulé pou lapéti nou. 201 ouve an
chimen néf pou nou jwenn Bondyé, an chimen ki
vivan. Chimen sala pasé an mitan wido-a, sa vlé
di an k0’y menm. 21 Nou ni an pli ho cheéf pwet
ki weskonsab Kay Bondyé an syel. 22 San Jézi ja
lavé tje nou pou nou pa ni péché asou konsyans
nou anko, épi nou ni an ko ki ja lavé an dlo nét,
kon sa annou vini pwé Bondyé ek tout tje nou ek
an konfyans ki f0. 23 Nou ka espéyé ek konfyans
pou sa Bondyé pwonmet-la. Kon sa annou tjenbé
lafwa-a nou ka di nou ni-an fo pou nou sa wisivwe
sa nou ka espéyé-a, paski nou ni konfyans Bondyé
kay tjenn pwonmet li. 24 Annou toujou katjilé ki
mannye pou nou sa ankouwajé yonn a 1ot pou
enmen ek pou fé sa ki bon. 25 Annou pa néglijé
asanblé ansanm kon 1ézot ka fé. Pito nou fe sa,
annou ankouwajé yonn a lot plis toujou, paski kon
nou ka we, Jou Senyé-a ka apwoché.

261.a panipyes lot sakwifis anko ki sa tiwé péché
si nou kontiné ka péché espwé apwé nou konnet
lavéwité-a. 27 Si nou kontiné fé sa, sél sa nou ni

pou fe sé espéyé ek lape pou jijman-an ki ka vini-
an, ek mové difé-a ki kay bwilé sé moun-an ki ka
goumen kont Bondyé-a! 28 Le moun té dézobéyi
lwa Moziz-la ek la té ni dé ében twa témwen, yo té
ka tjwé moun sala san ni konpasyon anle’y. 29Bon,
nou pa bizwen mandé ki sa ki kay wivé sé moun-
an ki pilonnen Gason Bondyé anba pyé yo, ek ki
twété san’y kon an bagay ki pa vo anyen. Sé san
sala ki té siyé agwéman Bondyé-a ek ki té lavé péché
sé moun li-an. Nou pa bizwen mandé ki sa ki kay
wivé sé moun-an ki ja ensilté Lespwi Bondyé ki ban
nou lagwas-la. Nou tout sav yo méwité an plimové
pinisyon! 30 Nou sav sé Bondyé ki di, “Wivanj sé
sa mwen, mwen kay péyé sé moun-an viwé.” 1di
anko, “Senye-a kay jijé sé moun li-an.” 311sé an
bagay ki téwib pou'w tonbé anba lanmen Bondyé
vivan-an!

32 Chonjé sa ki té wivé’'w an tan ki pasé, tan-an
le klété Bondyé té kléwé anlé’w ek ou té wisivwe'y.
Ou té soufe an chay, mé menm si ou té jwenn
an chay pesikasyon, ou té tjenbé fo. 33 Yo té ka
ensilté ek maltwété’w douvan tout moun, ek déle
ou té ka pwan pou sé moun-an yo té ka maltwété-
a. 34 0u té soufe pou lapéti sé pwizonnyé-a. Le yo
té sézi tout sa ou té ni, ou té kontan pou aksepté
sa, paski ou ni sé bagay-la Bondyé té pwonmeét-
la, sé bagay-la ki pli bon-an ék ki la pou tout tan-
an. 35 Kon sa, pa dékouwajé, paski ou kay wisivwe
bagay ki pli bon. 36 Sé pou’'w ni pasyans, pou'w sa
fé tout sa Bondyé vlé, ék pou’'w sa wisivwe tout sa
i pwonmet. 37 Paski l1évanjil-la di:

“An ti tak tan anko
ek moun-an ki kay vini-an kay vini.

I pa kay tadé.
38 Mé sé moun mwen-an ki dweét-la

kay viv, paski yo ni lafwa an mwen.
Sipyes an yo tounen viwé,

mwen pa kay plé épi’y pyés.”
39 Nou sé pa moun ki ka tounen viwé ek péwi, mé
nou sé moun ki mété lafwa nou an Bondyé ék i
SOVé nou.

11

Lafwa Sé Moun Lontan-an

1Bon, le an moun ni lafwa an Bondyé, sa vlé di
1 asiwé i kay wisivwe sé bagay-la i ka éspéyé ek
konfyans-lan, ek iasiwé sé bagay-laip’oko we-ala
vwé. 2 Sété paski sé moun lontan-an té nilafwa an
Bondyé ki fé Bondyé té ple épi yo.

3 Ek sé lafwa ki ka fé nou konpwann sété pawol
Bondyé ki té fe tout bagay. I sévi sa nou pa ka we
pou fé sa nou ka we.

4 Sété paski Ebel té ni lafwa an Bondyé ki fé i té
ofé an pli bon sakwifis bay Bondyé pasé Kén. I té
ni lafwa an Bondyé, kon sa Bondyé aksepté’y kon
an nonm ki dweét, paski Bondyé té ple ek sé kado-a
ité ofé’y-la. Sété paskii té ni lafwa ki fe i ka palé
jis toujou, magweé i ja mo.

> Sété paski Inok té ni lafwa an Bondyé ki fé i
pa té mo. Bondyé mennen’y mouté an syel tou
vivan, ek pyésonn pa té sajwenn li, paski Bondyé té
pwan’y. Lévanjil-la di avan Bondyé té mennen Inok
mouté, i té plé Bondyé. 6 Si an moun pa ni lafwa,
1 enposib pou’y plé Bondyé. Paski népot moun ki
apwoché Bondyé ni pou kwe la ni an Bondyé, an

Bondyé ki kay bay bon bagay pou tout moun ki ka
chaché pou li.

7 Sété paski Nowa té ni lafwa an Bondyé ki fe
i té kouté lé Bondyé té veti'y konsené bagay ki té
kay vini, bagay Nowa menm p’0ko té we. I obéyi
Bondyé, i fé an batiman, ek sé batiman sala ki
chapé’y ansanm ek fanmi’y. An mannye sala tout
1ézo0t moun an late-a té kondanné, ek Nowa vini an
nonm ki té dweét an zyé Bondyé, paski i té nilafwa.

8 Sété paski Abrahanm té ni lafwa an Bondyé ki
fe i té obéyi le Bondyé té kwiyé’y ek i di'y pou kité
péyi’y €k alé adan an 10t péyi Bondyé té pwonmet
pou ba li. IKkité péyi'y san i té sav koté i ka alé.
9Sété paskiité nilafwa an Bondyé ki fe i té ka viv
adan an tant kon yon étwanjé adan péyi-a Bondyé
té pwonmet li-a. Sé kon sa Ayzak épi Jakob té ka
viv tou, yo ki té kay wisivwe menm sé bagay-la
Bondyé té pwonmet Abrahanm-lan. 10 Abrahanm
té ka espéyé pou vil-la ki ni fondasyon-an ki kay
doubout pou tout tan-an. Sé Bondyé ki té fée plan
vil sala ek sé li ki té bati’y.

11Sété paski Abrahanm té ni lafwa ki fe i té vini
an papa, magweité ja two vyeé ék madanm li Sara
pa té sa fe ich. I mété konfyans li an Bondyé ek
i té kwé Bondyé té kay tjenn pwonmeét-la i té fe-
a. 12Magwé Abrahanm té ja two vyé pou fé an sél
ti manmay, i té vin ni an pil désandan ki té menm
kon étwal ki an syél-la, menm kon gwenn sab ki bo

lanme-a. L )
13 Tout sé moun sala ki té ni lafwa an Bondyé-

a moO san yo té wisivwe sé bagay-la Bondyé té
pwonmeét-la. Yo té wé sé bagay sala olwen ék yo té
kontan pou weé yo. Yo di ék bouch yo menm ki yo

sé étwanjé ki ka pasé, moun ki pani an plas ki sa yo
menm asou late-a. 14 Moun ki ka di sé bagay sala
ka fé nou we akle yo ka chaché yon plas ki sa yo
menm. 15Yo pa té ka katjilé asou plas-la yo té kité
déye-a. Siyo té fe sa, yo té kay ni chans-lan pou
witounen. 16 Mé pito yo fé sa, dézi tje yo sété deye
yon pli bon plas, plas-la ki an syél-la menm. Kon
sa Bondyé pa té hont pou diisé Bondyé yo, paskii
ja pwépawé yon vil ba yo.

17-18 Sété paski Abrahanm té nilafwa an Bondyé
ki fe i té ofe gason’y Ayzak, €k i té pawé pou tjwé’y
kon an sakwifis 1é Bondyé té ka gadé si Abrahanm
té ni lafwa an 1i pou vwé. Bondyé té di'y, “Sé
an Ayzak mwen kay fe'w ni tout sé désandan-an
mwen pwonmet-la,” mé magwé Bondyé té di sa,
Abrahanm té pawé pou ofeé sel gason’y-lan kon an
sakwifis toujou. 19 Abrahanm té katjilé ki Bondyé
té ni asé pouvwa pou fé Ayzak wésisité, menm si i
té mo. Fkadan an syans, nousa di Abrahanm viwé
wisivwe Ayzak hod lanmo pou vwé.

20 Sété paski Ayzak té ni lafwa an Bondyé ki fe i
té benni Jakob ek Iso, sé gason’y-lan. I pwonmeét yo
an pil bennédiksyon pou tan ki kay vini.

21 Sété paski Jakob té ni lafwa an Bondyé ki fé i
té benni chak an sé gason Jozef-laavanité mo. I té
apiyé asou tét baton’y ék i adowé Bondye.

22 Sété paski Jozef té ni lafwa an Bondyé ki fe i
té di ki sé jan Izwayel-la kay kité Ejip. I disaléité
paweé pou mo, ek i di yo ki sa pou fe épi zo'y.

23 Sété paski manman ek papa Moziz té ni lafwa
an Bondyé ki fé yo té séwé’y twa mwa apweé i té fet.

Yo we i sété yon bel ti manmay ék yo pa té pé pou
dézobéyi lwa wa-a.

24 Sété paski Moziz té ni lafwa an Bondyé ki fe
le i té vini gwan, i té wifizé pou moun kwiyé’y
gason ti fi Féro-a, wa Ejip-la. 251 té simyé soufe ek
sé moun Bondyé-a pito pou’y té ni an an ti tak bon
tan an péché. 261té katjilé sa té kay plibon le moun
fé’y hont pou lapéti Mésaya-a pasé pou’y ni tout sé
wicheés-la ki an Ejip-la, paski i té kité 1idé’y asou sa
Bondyé té pwonmet pou ba li an tan ki kay vini.
27 Sété paski Moziz té ni lafwa an Bondyé ki fé i
té kité Ejip san i té pé waj wa-a. Sé akonmsi i té
we Bondyé-a pyesonn pa ka we-a, ek i wifizé pou
déviwé Ejip. 28 Sété paski i té ni lafwa an Bondyé
ki fe i té fe sé moun-an fété Fet Délivwans-lan, €k
1 konmandé yo pou wouzé lapot yo ek san, pou
Nanj Lanmo-a pa té tjwé chak pli gwan gason sé
jan Izwayeél-la.

29 Sété paski sé jan Izwayel-la té ni lafwa an
Bondyé ki fe yo té pasé an lanme-a yo ka kwiyé
Lanmé Wouj-la menm kon asou té sék. Lé sé
solda Ejip-la té ka éséyé fé menm bagay-la, lanme-a
kouveé yo ek yo néyé.

30 Sété paski sé jan Izwayel-la té ni lafwa an
Bondyé ki fé gwo bawad oliwon vil Jériko-a tonbé
le yo maché oliwon’y pou seét jou.

31Sété paski Rahab, fanm vyé lavi-a, té ni lafwa
an Bondyé ki fe i pa té mo ansanm ek sé moun-an
ki té dézobéyi Bondyé-a, paski i té byen wisivwe sé
jan Izwayel-la ki té alé an sigwé pou gadé te-a.

32 Ki sa zot vlé mwen di anko? Mwen pa ni
tan pou mwen di zot konséné Gidiyonn, Barak,

Sanmsin, Jéfta, David, Sanmyeél ék sé pwofét-la.
33Sété paski nonm kon yo té nilafwa an Bondyé ki
fé yo goumen kont gwo péyi ek yo genyen, fé sa ki
té dwet, wisivwe sa Bondyé té pwonmet, femé djol
lyon, 34 étenn gwo difé, chapé anba moun ki té vlé
tjwé yo ek sab-la, menm si yo té féb yo vini fo, yo té
fo an ladje ek yo bat sé solda sé étwanjé-a. 35 Paski
yo té ni lafwa an Bondyé, adan madanm wisivwe
fanmi yo ki té mo viwé weésisité.

Léz0t mo anba méchansté paski yo wifizé aban-
donnen lafwa yo pou yo té sa jwenn libeté, paski
yo sav yo té kay wésisité pou an pli bon lavi. 3¢ Yo
té pwan adan sevi widitjil ek yo té bat yo. Yo té
mété 1ézot an chenn ek yo mété yo an pwizon. 37 Yo
té tjwé adan ek woch, yo té siyé 1ézot an dé. Yo té
tjweé 1ézot ek sab-la. Adan té ka alé toupatou abiyé
an lapo mouton ek kabwit, yo té pov, moun té ka
pesikité yo ek maltwété yo. 38 Laté-a pa té menm
vo sé moun sala. Yo té ka mouté désann kon étwanjé
an sé gwan savann sek-la épi an sé mon-an. Yo té ka
viv an twou kaye ek twou an teé-a.

39 Magwé Bondyé menm té plé ék sé moun sala
pou lapéti lafwa yo, yo pa wisivwe sa Bondyé té
pwonmet-la, 40 paski Bondyé té ni an pli bon plan
pounou. Plan’y sété pou fé yo vini pawfé kon yo té
sipozé vini, mé sél mannye sa té sa fét sé ansanm
ek nou.

12

Pa Dékouwajé

1Kon sa, kon nou la an mitan tout gwan popilas
moun sala ki té moutwé ki yo té ni lafwa an

Bondyé-a, ében annou fé fos ko nou pou nou kouwi
kous-la ki douvan nou-an. Annou jété tout bagay
ki ka tjenbé nou déye, ansanm €k sé péché-a ki vlé
mawé pyé nou-an. 2Annou kité zyé nou fiksé asou
Jézi Kwi, paski sé an li lafwa nou soti ek sé li ki ka fe
lafwa nou vini pawfé kon i sipozé yé. Magweé i té
ni pou mo asou kwa-a, i pa tiwé lafwa’y an Papa’y
Bondyé. I pa pwan honté-a i té soufe asou kwa-a
pou anyen, paski i té sav apwé i fini soufe, Bondyé
té kay ba li tjé kontan. Ek atjweélman i asid asou
lanmen dwet Bondyé an syel. 3 Wi, katjilé tout sé
bagay-laisoufé-a. Mové moun té hayi'y an pil, mé
i aksepté sa. Kon sa pa kité ko'w vini dékouwajé
pou'w pedi lafwa an Bondyé. 4 Paski an batay-la
zotka goumen kont péché-a, yo p’oko wivé tjwé zot
pou lapéti lafwa zot. 5 Es zot obliyé sa lévanjil-la té
di pou ankouwajé zot kon ich Bondyé? I di:
“Gason mwen, sé pou zot kouté le Senye-a ka
kowijé zot,
ek pa dékouwajé le i ka pini zot.
6 Paski Senye-a ka kowijé moun-an i enmen-an,
ek i ka pini sé moun-an i aksepté kon ich li-a.”
7Sé pou zot aksepté soufwans-lan zot ka soufe-
a menm kon le an papa ka kowijé gason’y.
Soufwans-lan ou ka soufé-a ka moutwé ki Bondyé
ka twété’w menm kon an gason. Eslani yon gason
papa’y pa ka kowijé’y? 8 Si Bondyé pa kowijé zot
menm kon an gason, sa vlé di zot pa gason 1éjitim
li, zot sé bata. 9 Chonjé sa papa nou an laté-a té ka
fé nou. Yo té ka kowijé nou, mé nou té ka wespekté
yo. Kon sa nou ni pou abésé ko nou bay Bondyé
Papa nou an syel plis toujou pou nou sa viv pou

vwé. 10Papa nou an late-a té ka kowijé nou pou
an ti tak tan adan an mannyé yo weé ki bon, mé
Bondyé ka fe’y pou bonté nou menm, pou nou sa
vini menm kon li. 11 Lé Bondyé ka kowijé nou,
sa ka fé nou lapenn, i sé pa an bagay pou fé nou
kontan. Mé apwé i kowijé ek pini nou, nou ka we
sa seté an bon bagay pou nou. Nou ka ni lapé an
tjé nou paski nou ka viv yon lavi ki dwet.

Mannyé Pou Moun Viv

12 Kon sa viwé pwan kouway an lanmen zot
anko paski yo ja ka vini feb, ek viwé pwan fos an
jounou zot anko paski yo ja ka twanblé! 13 Kontiné
maché asou bon chimen-an pou pyésonn ki féb an
lafwa’y pa tonbé, mé pou’y vini fo an lafwa’y.”

14Fe kon z0Ot pé pou viv an lapé ek tout moun, ek
pou viv an lavi ki san fot, paski pyésonn pa kay we
Senye-asiipavivkon sa. 15Pakité pyésonn tounen
do anle lagwasBondyé. Sé pa pou zot pyes vini kon
an pyé bwa anme ki ka pousé wasin ek bay twaka.
I ka pwézonnen lavi tout moun. 16 Sé pa pou zot
pyés ka viv vyé lavi ében péd weéspé pou Bondyé
kon Iso0, ki té vann dwa’y kon pwemyé gason-an
pou yon pla manjé. 17 Kon zot sav, apwé i fe sa, i
té vlé jwenn bennédiksyon papa’y, mé sa té enposib
paskiipa té sa jwenn pyes mannye pou chanjé sa
itéja fe-a, magwé i té mandé bennédiksyon sala ek
dlo an zyé'y.

* 12:13 Kontiné maché asou bon chimen-an pou pyesonn ki féb an
lafwa’y pa tonbé, mé pou’y vini fo an lafwa’y. “Kontiné maché asou
chimen ki plat pou pyé denmi zot-la pa blésé, mé pou’y sa djéwi.” Sé
sa Grik-la di.

18 Zot ja vini an koté ki nef. Sé pa adan an plas
kon mon-an koté sé jan Izwayeél-la té yé-a, mon-an
yo té sa touché-a. Yo wé akonmsi mon-an té pwi
difé ek la té ni nweseé ék lafimen, €k la té ni an
gwo van. 19 Yo té tann gwo son twonpet, €k vwa
Bondyé. Lé sé moun-an tann vwa-a, yo di, “Souplé,
pa kité vwwa sala palé ban nou anko,” 20 paski yo pa
té sa aksepté konmandman-an Bondyé té bay-la.
Bondyé té di, “Si menm an zannimo touché mon-
an sélman, sé pou yo tjwé’y ek woch.” 21 Sé bagay-la
sé moun-an té we-a té télman téwib, Moziz menm
di, “Mwen ka twanblé afos mwen pe!”

22 Mé okontwe, z0t ja wivé bo Mon Zayonn, bo
vil Bondyé vivan-an, sa vlé di Jérouzalém-lan ki an
syél-la, ki ni tout sé mil nanj-lan. 23 Zot ja vini
koté tout sé pwemyé gason Bondyé-a asanblé ek tje
kontan, menm sé moun-an ki ni non yo ékwi an
syel-la. Zot ja vini koté Bondyé, Ki jij tout 1éz0m, €k
koté sé bon moun-an Bondyé té fe vini pawfé kon
yo té sipozé vini-an, sé moun-an ki an syél-la. 24Zot
ja vini koté Jézi, ki wanjé agwéman nef-la. San’y ki
koulé pwonmet nou pli bon bagay pasé san Ebel.

25 Kon sa, pwan pokosyon ek pa wifizé kouté 1é
Bondyé ka palé. Si sé jan Izwayel-la pa té chapé
le yo té wifizé kouté moun-an ki té bay konmisyon
Bondyé asoulate-a, nou menm pa bizwen kwe nou
kay chapé si nou pa kouté moun-an ki ka palé an
syel-lal 26Vwa’y té soukwé late-a an tan lontan, mé
atjwelman i fé an pwonmet, i di, “Yon kou anko,
sé pa laté-a yonn mwen kay soukwé, mwen kay
soukwé jis syel-la tou.” 27 Le i di “yon kou anko,”
sa ka moutwé akle ki tout bagay Bondyé té fe kay

soukweé, yo kay dispaweét. Kon sa sé bagay-la ki pa
sa soukwé-a yonn ki kay westé.

28 Kon sa annou wimesyé Bondyé paski nou ja
wisivwe dwa pou kondwi épi’y, €k sa pa kay jan-
men chanjé. Annou wimeésyé’y ek adowé’y adan
an mannye ki ka ple’y. Annou wespekté’y ek lape,
29 paski Bondyé nou-an sé menm kon an difé ki ka
détwi tout sa ki an chimen’y.

13

Mannye Pou Plé Bondyé

1Sé pou zot kontiné enmen yonn a 1ot kon fwe
ki kwe an Jézi Kwi. 2 Chonjé pou wisivwe étwanjé
lakay zot, paski la ni moun ki ja wisivwe nanj san
yo sav. 3 Chonjé sé sa ki an pwizon-an, menm kon
si ou menm té an pwizon ek yo. Chonjé sé sa ki ka
soufe-a, menm kon si ou té ka soufe ek yo.

4 Sé pou tout moun onnowé mawiyaj, €k sé pa
pou madanm ék misyé fé adilté. Paski Bondyé kay
jijé moun ki ka kouwi vyé lavi ék fe adilte.

> Pwan pokosyon pou pa enmen lajan twop. Sé
pou zot kontanté ék sa zot ni. Bondyé di, “Mwen
pa kay janmen Kkité zot, mwen pa kay janmen

tounen do mwen anlé zot.” 6 Kon sa nou sa di évek
konfyans:

“Sé Senye-a ki ka édé mwen,
mwen pa kay pe.
Ki sa pyésonn sa fé mwen?”

7 Chonjé sé moun-an ki té ka kondwi zot-la,
sé moun-an ki té ka di zot konmisyon Bondyé-a.
Katjilé mannye yo té viv ek mo. Sé pou zot ni
menm Kkalité lafwa-a yo té ni-an. 8 Menm kalité

moun-an Jézi Kwi té yé avan-an sé menm moun-
an iyé jodi-a €k pou tout tan. 9 Kon sa pa Kkité tout
kalité diféwan pawol moun ka enstwi fé zot kité
bon chimen-an. I bon pou zot kité lagwas Bondyé
bay zot kouway an tjé zot. Mé 1é moun ka obéyi sé
Iwa-a ki ka di ki kalité manjé pou yo manjé, sa pa
ka édé yo pyés.

10 Sé pwet Jwif-la ka ofé sakwifis yo an plas-la
koté yo ka adowé Bondyé-a. Mé nou ni an lot kalité
sakwifis asou lotel nou, ek sé pwet sala pa ni pyes
dwa pou pwan pa an sakwifis nou-an. 11 Pli ho
chef pwet-la té ka mennen san sé zannimo-a adan
Chanm-lan Ki Pli Sen-an pou ofé kon an sakwifis
pou péché, mé yo té ka bwilé ko sé zannimo-a dewo
kanp-lan. 12 Kon sa Jézi Kwi soufe dewo bayeé vil-
la tou, ek san’y koulé pou’y té sa lavé péché sé
moun li-an. 13 Kon sa annou alé jwenn li an déwo
kanp-lan pou nou sa soufé menm honté-a i soufe-
a. 14Paski nou pa ni pyes vil asou late-a ki 1a pou
tout tan. Nou ka gadé pou vil-la ki ni pou vini-an.
15Kon sa annou toujou onnowé Bondyé pou lapéti
sa Jézi fe ban nou, sa sé menm kon an sakwifis pou
li. Nou ka ofe sakwifis sala bay Bondyé 1é nou ka
onnowé’y ek 1é nou ka di sé li ki Senyé nou. 16 Pa
obliyé pou'w fé bonté ek édé yonn a lot, paski sé
sakwifis kon sa ki ka plé Bondyé.

170béyi sé moun-an ki ka kondwi zot-la €k swiv
sa yo ka di. Yo ka gadé apwé lam zot tout 1é, paski
yo sav yo nipou di Bondyé ki mannye yo fe twavay
yo. Si zot obéyi yo, yo kay fe twavay yo ek tje
kontan, mé sizot pa obéyiyo, yo kay fe’y ek lapenn,
ek sa pa kay bon pou z0t pyés.

18 Kontiné pwédyé ban nou. Nou asiwé nou ni
an konsyans ki pa koupab, paski nou vlé fe bon
an tout bagay. 19 Mwen ka mandé zot ék tout tje
mwen pou pwédyé bay Bondyé pou’y voyé mwen
Viwé jwenn zot touswit.

Bennédiksyon

20-21 Bondyé ja wésisité Jézi, Senye nou, ki Gwan
Gadyenn mouton-an. Sé li ki té mo pou siyé
agwéman nef-la €k san’y, agwéman-an ki pou tout
tan-an. Atjwélman mwen ka mandé Bondyé, ki ka
bay lapé-a, pou ba’'w tout bagay ki bon pou'w sa
fé tout sa 1 vlé'w fée. Mwen ka mandé’y pou’y sa
twavay an nou pou fe nou fé sa ki ka plé’y, paski
Jézi Kwi mo kon yon sakwifis pou lapéti péché nou.
Annou lévé non Jézi Kwi pou tout tan ek pou tout
tan! Amen.

Dényé Bonjou

22 Fwé ek se, mwen ka mandé zot €k tout tjé
mwen pou sa kouté ek pasyans konmisyon ank-
ouwajman sala, paski let sala mwen ékwi zot-la pa
djé lonng. 23 Mwen vlé zo0t sav yo ja ladjé fwe nou
Timofi soti an pwizon. Siivini asé vit, mwen kay
mennen’y épi mwen lé mwen kay vini we zot.

24Di tout sé moun-an ki ka kondwi zot-labonjou
ansanm ék sé moun Bondyé-a. Sé fwe Itali-a ka
voyé bonjou bay zot tou.

25 Mwen ka pwédyé pou Bondyé voyé lagwas li
anle zot tout.

